
ՈՐՈՇՈՒՄ 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ 2023 ԹՎԱԿԱՆԻ ԴԵԿՏԵՄԲԵՐԻ 26-Ի N 48-Ն 
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՄԱՐ 

ՀԱՏԿԱՑՆԵԼՈՒ ՄԱՍԻՆ   
 

Ղեկավարվելով «Երևան քաղաքում տեղական ինքնակառավարման մասին» 
օրենքի 12-րդ հոդվածի 1-ին մասի 16-րդ կետով և 75-րդ հոդվածով, «Նորմատիվ 
իրավական ակտերի մասին» օրենքի 34-րդ հոդվածով, «Հայաստանի 
Հանրապետության բյուջետային համակարգի մասին»  օրենքի 33-րդ հոդվածի 4-րդ 
մասով`  

Երևան քաղաքի ավագանին որոշում է.   

1. Երևան քաղաքի ավագանու 2023 թվականի դեկտեմբերի 26-ի «Երևան քաղաքի 2024 
թվականի բյուջեն հաստատելու մասին» N 48-Ն որոշմամբ (այսուհետ՝ Որոշում) 
հաստատված Երևան քաղաքի 2024 թվականի բյուջեի վարչական մասի պահուստային 
ֆոնդից հատկացնել 50,000.0 հազար դրամ՝  բյուջետային ծախսերի տնտեսագիտական 
դասակարգման «Այլ կապիտալ դրամաշնորհներ» հոդվածով: 
 2. Որոշման NN   3, 6 և 7 հավելվածներում կատարել փոփոխություններ՝ համաձայն NN         
1-3 հավելվածների: 
3. Սույն որոշումն ուժի մեջ է մտնում պաշտոնական հրապարակմանը հաջորդող 
օրվանից։ 
 
 

ԵՐԵՎԱՆ ՔԱՂԱՔԻ ԱՎԱԳԱՆՈՒ ԱՆԴԱՄՆԵՐ՝                      
 
ԱՐՄԵՆ ԳԱԼՋՅԱՆ 
 
ԱՆԻ ԽԱՉԱՏՐՅԱՆ 
 
ԼՈՒՍԻՆԵ ԳԵՎՈՐԳՅԱՆ 
 
ՆԱՏԱԼՅԱ ՍԻՆՈՐՅԱՆ 
 
  



ՏԵՂԵԿԱՆՔ-ՀԻՄՆԱՎՈՐՈՒՄ 
 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2023 ԹՎԱԿԱՆԻ ԴԵԿՏԵՄԲԵՐԻ 26-Ի N  
48-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՄԱՐ 

ՀԱՏԿԱՑՆԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ 

 
 

«Երևան քաղաքի ավագանու 2023 թվականի դեկտեմբերի 26-ի N 48-Ն 
որոշման մեջ փոփոխություններ կատարելու և գումար հատկացնելու մասին» 
Երևան քաղաքի ավագանու որոշման նախագծով (այսուհետ՝ նախագիծ) 
առաջարկվում է կատարել հետևյալ փոփոխությունները. 
           - Լոռու մարզում մայիս ամսին տեղատարափ անձրևներին հաջորդած 
հեղեղումներից տուժված Ալավերդի համայնքին աջակցելու նապատակով՝ 
Երևան քաղաքի 2024 թվականի բյուջեի պահուստային ֆոնդի վարչական մասից 
հատկացնել 50,000.0 հազ. դրամ՝ բյուջետային ծախսերի տնտեսագիտական 
դասակարգման «Այլ կապիտալ դրամաշնորհներ» հոդվածով: 
 Ելնելով վերոգրյալից՝ առաջարկվում է Երևան քաղաքի ավագանու 2023 
թվականի դեկտեմբերի 26-ի N 48-Ն որոշման մեջ կատարել համապատասխան 
փոփոխությունները: 

ՆԱՏԱԼՅԱ ՍԻՆՈՐՅԱՆ 

